
Die Portefeuljekomitee oor Vroue, Jeug en Persone met Gestremdhede nooi lede van 
die publiek en organisasies uit om geskikte kandidate vir aanstelling te benoem om 
as kommissarisse in die Kommissie vir Geslagsgelykheid te dien soos deur die Wet 
op die Kommissie vir Geslagsgelykheid, 2013, opdrag gegee word. Daar sal van alle 
aansoekers verwag word om ’n google-vorm op die parlementêre webwerf https://
forms.gle/L8kYFioMup8vxVs46  of via WhatsApp by 083 709 8472 in te vul. Alle 
aansoekers en benoemdes moet gesertifiseerde afskrifte van hul identiteitsdokument en 
akademiese kwalifikasies indien wat nie ouer as ses maande is nie.

’n Lys van kandidate op die kortlys en hul CV’s sal op die parlementêre webwerf 
gepubliseer word om lede van die publiek in staat te stel om kommentaar te lewer 
oor die geskiktheid van kandidate. Die openbaarmaking van persoonlike inligting van 
kandidate is onderhewig aan wettige verwerking en veilige berging. Alle kandidate op die 
kortlys sal onderhewig wees aan ’n siftingsproses deur die Staatsveiligheidsagentskap 
en kontrolering van kwalifikasies deur Menslike Hulpbronne van die Parlement 
vóór indiensneming. Alle aansoeke sal in ooreenstemming wees met die Wet op 
die Beskerming van Persoonlike Inligting No 4 van 2013, en die Wet op Gelyke 
Indiensneming No 55 van 1998.

Die President sal op aanbeveling van die Parlement ’n lid in die kommissie aanstel vir ’n 
ampstermyn van hoogstens vyf jaar. Die lede van die kommissie kan voltyds of deeltyds 
aangestel word. Enige persoon wie se ampstermyn as lid van die kommissie verstryk het, 
kan vir een bykomende termyn heraangestel word.

Die kandidate moet Suid-Afrikaanse burgers wees wat geskikte en gepaste persone vir 
aanstelling by die kommissie is en breedweg verteenwoordigend van die Suid-Afrikaanse 
gemeenskap is, oor ’n bewese verbintenis tot die bevordering van geslagsgelykheid 
beskik sowel as oor toepaslike kennis van en ervaring in aangeleenthede wat met die 
oogmerke van die kommissie verband hou.

Benoemings moet die volle name, adres/se, posadres en kontakbesonderhede bevat 
van die persoon of organisasie wat die benoeming maak sowel as ’n ondertekende 
aanvaarding van die benoeming deur die benoemde en die benoemer.

Die aansoekvorm met betrokke dokumente kan ook vir die aandag van die voorsitter na 
die volgende adres gestuur word:

Me C N Ndaba, LP, Voorsitter van die Portefeuljekomitee oor Vroue, Jeug en Persone 
met Gestremdhede, p/a: me N Nobatana, Komiteesekretaris: PK oor Vroue, Jeug en 
Persone met Gestremdhede, Pleinstraat 90, 3de Vloer, Parlement, 8001.

Sluitingsdatum vir aansoeke is om middernag op 07 February 2024.

Navrae kan gerig word aan mej Neliswa Nobatana (Komiteesekretaris) by selnommer 
083 709 8472 of per e-pos aan cgenominations@parliament.gov.za (slegs vir 
benoemings).

Uitgereik deur me C N Ndaba, LP, Voorsitter van die Portefeuljekomitee oor Vroue, 
Jeug en Persone met Gestremdhede.

